Անգլերենի հաղորդակցման ամբիոնի վարիչի ժ/պ Գայանե Եղիազարյան, բ.գ.թ., դոցենտ 

Գայանե Վիուլի Եղիազարյանը Երևանի պետական համալսարանի ռոմանագերմանական ֆակուլտետի անգլիական բաժինն ավարտելուց հետո աշխատել է <<Արվեստ>> ամսագրի խմբագրությունում` նախ` որպես գրական խմբագիր և թարգմանիչ /1986-1996/, ապա` որպես գլխավոր խմբագրի տեղակալ/1996-1999թթ./:  

2000-2002թթ. դասավանդել է Երևանի պետական համալսարանի անգլերենի բանասիրության ամբիոնում` համատեղելով աշխատանքը Հայկական բաց համալսարանում` զբաղեցնելով ռոմանագերմանական բանասիրության ամբիոնի վարիչի և օտար լեզուների ֆակուլտետի դեկանի պաշտոնները /1999-2003թթ./:
2003-2011թթ. աշխատել է Երևանի Հյուսիսային համալսարանում` նախ որպես օտար լեզուների դեպարտամենտի դեկան, ապա` ռոմանագերմանական և ռուս բանասիրության ամբիոնի վարիչ:

2005թ, պաշտպանել է թեկնածուական ատենախոսություն` <<Կազմախոսական դարձվածների զուգադրական վերլուծությունը հայերենում և անգլերենում>> թեմայով, որից հետո նրան շնորհվել է բանասիրական գիտությունների թեկնածուի գիտական աստիճան: 
2008թ.–ից Վ. Բրյուսովի անվան պետական լեզվաբանական համալսարանի անգլերենի հաղորդակցման ամբիոնի դոցենտ է:
2009-2011թթ. եղել է <<Ընդհանուր անգլերեն>> գիտամեթոդական խմբի ղեկավարը և ԼՄՀ ֆակուլտետի խորհրդի քարտուղարը: 2012թ. հունվարի 24-ին նշանակվել է անգլերենի հաղորդակցման ամբիոնի վարիչի ժամանակավոր պաշտոնակատար:
Գ. Եղիազարյանի ակադեմիական հետաքրքրությունների ոլորտը ներառում է զուգադրական ուսումնասիրություններ` խոսույթի վերլուծություն, լեզվամշակութաբանություն, ճանաչողական լեզվաբանություն, հասկացութաբանություն գիտակարգերից: 
Գ. Եղիազարյանը բազմաթիվ բակալավրական թեզերի. մագիստրոսական և թեկնածուական ատենախոսությունների ղեկավար է, խմբագրական կոլեգիաների անդամ:

Հեղինակ է 26 գիտական աշխատանքների  /այդ թվում` 1 մենագրության և 1 ուսումնական ձեռնարկի/, որոնք տպագրվել են ինչպես ՀՀ-ի բուհական և միջազգային, այնպես էլ արտերկրում լույս տեսնող միջազգային ամսագրերում:  Կազմակերպել է բուհական գիտաժողովներ և զեկուցումներով հանդես եկել բուհական, հանրապետական և միջազգային գիտաժողովներում` ՀՀ-ում և արտերկրում` Մեծ Բրիտանիա, Իսպանիա, Սիրիա, Շվեցարիա:
